
Անոտացիա 

Դասընթացի բովանդակության համառոտ նկարագրությունը 

Հայաստանի ռեցիդիվ հանցավորության դինամիկայի և կառուցվածքի վերլուծության արդյունքները 

ցույց են տալիս, որ հատուկ ռեցիդիվի (նմանատիպ կամ համանման հանցագործությունների 

կատարում) տեսակարար կշիռը հանցավորության ռեցիդիվի ընդհանուր կառուցվածքում բավականին 

բարձր է։ Իր հերթին հանցագործների մասնագիտացումը համանման հանցագործությունների 

կատարման մեջ անխուսափելիորեն հանգեցնում է նրանց հանցավոր «արհեստավարժության», 

քրեաիրավական հմտությունների աճին։ Հատկապես վտանգավոր միտում է այն, երբ հանցագործության 

ռեցիդիվը վերածվում է պրոֆեսիոնալ հանցավորության։ 

Ռեցիդիվի և հանցավոր պրոֆեսիոնալիզմի հասարակական վտանգավորությունը հիմնականում 

պայմանավորված է հետևյալով. 

ա) ռեցիդիվիստներն ու պրոֆեսիոնալ հանցագործները իրենց բազմակի հանցագործություններով 

ավելացնում են պատճառվող վնասը՝ հասարակությանը, պետությանը և առանձին անձանց, 

բ) կրկնակի և ավելի հանցագործությունների կատարումը վկայում է տվյալ անձանց կայուն ձգտման 

մասին՝ շարունակել հանցավոր գործունեությունը, չցանկանալով հետևել հասարակական 

համակեցության նորմերին, նույնիսկ եթե իրենց նկատմամբ կիրառվել են քրեաիրավական միջոցներ, 

գ) ռեցիդիվիստներն ու պրոֆեսիոնալ հանցագործները՝ կրելով հանցավոր սովորույթներ, բարքեր, 

հատուկ հոգեբանություն, ակտիվորեն տարածում են դրանք, ձևավորելով պտղաբեր հող նախնական 

հանցավորության համար՝ նպաստելով բնակչության քրեականացմանը։ 

Ռեցիդիվային և պրոֆեսիոնալ հանցավորության դեմ հաջող պայքարը անպայմանորեն պետք է 

հանգեցնի դրանց կրճատմանը, ինչպես նաև նախնական հանցավորության նվազեցմանը, քանի որ 

վերջինս զրկվում է իր բազայից։ Ոչ պատահական է, որ գրեթե բոլոր երկրների օրենսդիրները 

ռեցիդիվային հանցավորության և հանցավոր պրոֆեսիոնալիզմի դեմ պայքարը դիտարկում են որպես 

իրավապահ մարմինների գործունեության ռազմավարական ուղղություններից մեկը, և այս խնդիրները 

միշտ եղել են և մնում են արդիական՝ քրեական, քրեակատարողական գիտությունների և 

կրիմինոլոգիայի շրջանակում։ Ռեցիդիվը միշտ դիտարկվել է որպես քրեական օրենսդրության և 

քրեակատարողական համակարգերի փորձաքար։ 

Դասընթացի շրջանակում ուսումնասիրվելու են ռեցիդիվային և պրոֆեսիոնալ հանցավորության դեմ 

պայքարի օրենսդրական և իրավակիրառման խնդիրները, քրեաիրավական, կրիմինոլոգիական և 

քրեակատարողական բնութագրերը, հանցագործ-ռեցիդիվիստի և հանցագործ-պրոֆեսիոնալի անձի 

առանձնահատկությունները՝ բացահայտելու և վերլուծելու այս բացասական հասարակական 

երևույթները պայմանավորող գործոնները, մշակելու կազմակերպաիրավական առաջարկություններ ու 

միջոցառումներ՝ դրանց նվազեցման համար։ 

Դասընթացի նպատակը և խնդիրները 

Դասընթացի նպատակը բարձր որակավորում ունեցող մասնագետների պատրաստումն է, որոնք ունակ 

կլինեն տեսական և կիրառական մակարդակով վերլուծել, հասկանալ և իրավական մեխանիզմների 

միջոցով հակազդել ռեցիդիվ և պրոֆեսիոնալ հանցագործության երևույթներին։ 



Դասընթացի շրջանակներում լուծվում են հետևյալ խնդիրները․ 

 Ուսանողներին ծանոթացնել ռեցիդիվ և պրոֆեսիոնալ հանցավորության տեսական 

հիմունքներին, ձևերին և պատճառներին, 

 Վերլուծել իրավական արձագանքները և օրենսդրական մոտեցումները՝ ուղղված նման 

հանցավորության կանխարգելմանը, 

 Քննարկել միջազգային փորձը և կիրառման մեթոդները՝ պրակտիկ մակարդակում։ 

 Դասընթացի օբյեկտը և առարկան 

Դասընթացի օբյեկտն է՝ հասարակական հարաբերությունները, որոնք ձևավորվում են ռեցիդիվ և 

պրոֆեսիոնալ հանցագործության պայմաններում իրավական միջամտության արդյունքում։ 

Դասընթացի առարկան է՝ ռեցիդիվ և պրոֆեսիոնալ հանցավորության քրեաիրավական, 

քրիմինոլոգիական և քրեակատարողական ուսումնասիրությունը։ 

 Դասընթացի մուտքային պահանջները 

Ուսանողը պետք է տիրապետի արդի քրեական օրենսդրության հիմնադրույթներին, հանցավորության 

կանխարգելման և դատապարտման ինստիտուտների գործունեության սկզբունքներին։ Պետք է ունակ 

լինի վերլուծել և համադրել իրավական կարգավորումները ազգային և միջազգային մակարդակներում։ 

Դասընթացի յուրացման արդյունքում ձեռք բերվող գիտելիքները և կարողությունները 

Դասընթացի յուրացման արդյունքը ապահովում է անհրաժեշտ գիտելիքների, հմտությունների ու 

կարողությունների համապատասխան ՈԱՇ-ի վերջնարդյունքներին: 

Գիտելիքները՝ 

1. Ռեցիդիվ և պրոֆեսիոնալ հանցավորության իրավական բնույթի ըմբռնում; 

2. Քրեական քաղաքականության և քրեակատարողական համակարգի ազդեցությունը՝ 

կրկնահանցագործների նկատմամբ; 

3. Օրենսդրական կարգավորումների տարբերակները տարբեր երկրներում։ 

Հմտությունները՝ գիտելիքի կիրառման հմտությունները՝ 

1. Իրավական փաստաթղթերի վերլուծություն; 

2. Իրավական իրավիճակների համադրման կարողություն; 

ընդհանրական իմացական հմտությունները՝ 

1. Ինքնուրույն հետազոտական գործունեություն; 

2. Վերլուծական և համադրական մտածողություն; 

Կարողունակությունը (կոմպետենցիան)՝ Ինքնուրույնությունը և պատասխանատվությունը՝ 



1. Իրավական դիրքորոշման ձևակերպում; 

2. Մասնագիտական գործունեության նկատմամբ պատասխանատվության ընկալում; 

 Դասավանդման եղանակները և մեթոդները 

Դասընթացի շրջանակում կիրառվում են հետևյալ մեթոդները՝ տեսական դասախոսություններ, 

գործնական սեմինարներ, դեպքերի վերլուծություն (case study), խմբային քննարկումներ, 

հետազոտական աշխատանքներ, իրավիճակային առաջադրանքներ, բանավեճեր, թեստավորում։ 

Դասընթացի տեղն ուսումնական ծրագրում 

Դասընթացը ներառված է « »` ․․ 

ակադեմիական կրեդիտ (144 ակադեմիական ժամ) աշխատատարությամբ, որից 10 

ակադեմիական ժամ նախատեսվում է գործնական պարապմունքների համար: 

Դասընթացը նախատեսվում է ուսումնասիրել 2-րդ ուսումնական տարվա 2-րդ կիսամյակում: 

Ուսումնական աշխատանքի տեսակները Ընդամենը, ակադ. ժամեր 

1. Առարկայի ուսումնասիրման ընդհանուր 

աշխատատարությունն, այդ թվում` 

144 

1.1. Լսարանային պարապմունքներ, այդ 

թվում` 

18 

1.1.1. Դասախոսություններ 8 

1.1.2. Գործնական պարապմունքներ, այդ 

թվում` 

10 

1.1.2.1. Ստուգողական աշխատանքներ 4 

1.2. Ինքնուրույն աշխատանք, այդ թվում` 122 

1.2.1. Քննություններին նախապատրաստում  

1.2.2. Ինքնուրույն աշխատանքի այլ տեսակներ, 

այդ թվում`(նշել) 

 

1.2.2.1. Գրավոր ինքնուրույն աշխատանքներ  

Ամփոփիչ ստուգում (քննություն, ստուգարք) Ստուգարք 

Դասընթացի ծավալի բաշխում (ակադեմիական ժամերով) ըստ թեմաների և ուսումնական 

աշխատանքի տեսակների 



Առարկայի բաժինները և 

թեմաները 

Ընդամենը Դասախոսու-

թյուններ 

Գործնական / 

սեմինար 

պարապմունքն 

եր 

1 2=3+4 3 4 

Թեմա 1. Ռեցիդիվի և պրոֆեսիոնալ 

հանցավորության տեսական 

հիմքերը 

29 2 2 

Թեմա 2. ․ Ռեցիդիվի և 

պրոֆեսիոնալ հանցագործության 

իրավական կարգավորումը 

29 2 2 

Թեմա 3. ․ Ռեցիդիվիստների 

քրիմինոլոգիական բնութագրերը 

28 2 2 

Թեմա 4. Պրոֆեսիոնալ 

հանցագործության կանխարգելման 

ուղղություններ 

29 1 2 

Թեմա 5. Ռեցիդիվի և պրոֆեսիոնալ 

հանցագործության կանխարգելման 

միջազգային փորձը 

29 1 2 

   Ընդամենը 144 8 10 

Դասընթացի թեմաների բովանդակությունը 

Թեմա 1․ Ռեցիդիվի և պրոֆեսիոնալ հանցավորության տեսական հիմքերը 

 Ռեցիդիվի հասկացությունը, տեսակները, առանձնահատկությունները։ 

 Պրոֆեսիոնալ հանցագործության դասական և արդի տեսությունները։ 

 Ռեցիդիվի և պրոֆեսիոնալ հանցագործության զարգացումը Հայաստանի Հանրապետությունում 

և արտասահմանյան փորձում։ 

Թեմա 2․ Ռեցիդիվի և պրոֆեսիոնալ հանցագործության իրավական կարգավորումը 

 Ռեցիդիվի իրավական կարգավորումը ՀՀ քրեական օրենսգրքում։ 

 Ռեցիդիվի և հանցավոր պրոֆեսիոնալիզմի իրավական տարբերակները՝ ՌԴ, Գերմանիա, 

Ֆրանսիա, ԱՄՆ։ 

 Ռեցիդիվի դրսևորումները քրեակատարողական իրավունքում։ 

Թեմա 3․ Ռեցիդիվիստների քրիմինոլոգիական բնութագրերը 

 Ռեցիդիվիստների սոցիալ-դեմոգրաֆիական առանձնահատկությունները։ 



 Հանցավոր կարիերայի փուլերը։ 

 Քրեածին գործոնները և պայմանները՝ նպաստող ռեցիդիվի ձևավորմանը։ 

Թեմա 4․ Պրոֆեսիոնալ հանցագործության կանխարգելման ուղղություններ 

 Քրեակատարողական կանխարգելման մեխանիզմները։ 

 Սոցիալական վերահսկողություն և վերաինտեգրում։ 

 Հասարակական վերահսկողության գործիքակազմ։ 

Թեմա 5․ Ռեցիդիվի և պրոֆեսիոնալ հանցագործության կանխարգելման միջազգային փորձը 

 Միջազգային կազմակերպությունների (ՄԱԿ, ԵՄ, ԵԽ) մոտեցումները։ 

 Հաջողակ ազգային ծրագրերի համեմատական վերլուծություն։ 

Դասընթացի ապահովվածությունը գրականությամբ 

